ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՍԵՊՏԵՄԲԵՐԻ 11-Ի N 1231-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 
1. Իրավական ակտի ընդունման անհրաժեշտությունը
Հայաստանի Հանրապետությունը վավերացրել է «Միջուկային նյութի ֆիզիկական պաշտպանության մասին» կոնվենցիայի փոփոխությունը (2013թ. մարտի 18, 
ԱԺՈ-058-Ն), որն ուժի մեջ է մտել 2013թ. ապրիլի 13-ից:

Կոնվենցիայի փոփոխությունն ընդլայնում է միջուկային նյութերի ֆիզիկական պաշտպանության ռեժիմը, այն տարածելով ոչ միայն միջուկային նյութերի,  այլև  միջուկային տեղակայանքների վրա (ներառյալ դրանց հետ կապված շինություններն ու սարքավորումները);
Կոնվենցիայով սահմանվել են  կոնվենցիային միացած երկրի պարտավորությունները. ստեղծելու,  իրականացնելու ու պահպանելու ֆիզիկական պաշտպանության ռեժիմ, որի նպատակն է պաշտպանել օգտագործվող, պահեստավորվող, փոխադրվող միջուկային նյութերը հափշտակումից կամ ապօրինի այլ ձեռքբերումից, պաշտպանել միջուկային տեղակայանքները դիվերսիայից եւ վնասարարությունից, անցկացնել սպառնալիքի գնահատումներ, տարբերակված մոտեցում կիրառել եւ մի շարք այլ պահանջներ, որոնք պետք է ամրագրվեն ներպետական իրավական ակտերում:
2. Ընթացիկ իրավիճակը եւ խնդիրները

Ներկայումս գործող՝  ՀՀ կառավարության 2003 թվականի սեպտեմբերի 11–ի  N 1231-Ն որոշմամբ հաստատված միջուկային նյութերի եւ միջուկային տեղակայանքների ֆիզիկական պաշտպանության կանոններով կարգավորվող հարաբերությունները համահունչ չեն կոնվենցիայի փոփոխությամբ ՀՀ ստանձնած պարտավորություններին, ինչպես նաեւ Ատոմային էներգիայի միջազգային գործակալության (ԱԷՄԳ) անվտանգության նոր ստանդարտների պահանջներին:

ԱԷՄԳ-ի Ֆիզիկական պաշտպանության խորհրդատվական առաքելության  (IPPAS) կողմից եւս տրվել են առաջարկություններ, մասնավորապես՝ ՀՀ կառավարության վերոհիշյալ որոշումը համապատասխանեցնել կոնվենցիայի փոփոխության եւ  ԱԷՄԳ-ի նոր ստանդարտների հետ:  
3. Առկա խնդիրներին առաջադրվող լուծումները

Որոշման նախագծով նախատեսվել են  նոր կարգավորումներ. սահմանվել են նոր հասկացություններ, նախագծայի սպառնալիքի որոշման հետ կապված նոր դրույթներ, տեղեկատվության պաշտպանությանը ներկայացվող պահանջներ, միջուկային նյութերի դասակարգմանը, ֆիզիկական պաշտպանության գոտիներին ներկայացվող պահանջներ ու այլ հարցեր:
Հաշվի առնելով Կոնվենցիայի փոփոխության պահանջները, ինչպես նաեւ ԱԷՄԳ IPPAS առաքելության առաջարկությունները. որոշման նախագծով հայեցակարգն ուժը կորցրած է ճանաչվել,  որոշ դրույթներ ներառվել են կանոններում:

4. Իրավական ակտի կարգավորման առարկան
Իրավական ակտի ընդունմամբ կկարգավորվեն միջուկային նյութերի եւ միջուկային տեղակայանքների ֆիզիկական պաշտպանության հետ կապված հարաբերությունները՝ ՀՀ կողմից ստանձնած միջազգային պարտավորություններին եւ ԱԷՄԳ-ի անվտանգության նոր ստանդարտների պահանջներին համապատասխան:

ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՍԵՊՏԵՄԲԵՐԻ 11-Ի N 1231-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ   ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ  ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
Վերոհիշյալ որոշման ընդունման առնչությամբ այլ իրավական ակտերի ընդունում կամ այլ իրավական ակտերում փոփոխություններ չեն նախատեսվում:

ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՍԵՊՏԵՄԲԵՐԻ 11-Ի N 1231-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՒ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
Վերոհիշյալ որոշման նախագծի ընդունման կապակցությամբ պետական բյուջեում եկամուտների  և ծախսերի ավելացում կամ նվազեցում չի նախատեսվում:
